
L-AQWA ARMA TAL-FORZI ARMATI HIJA L-UMANIZMU

[I-Vangelu jirrakkonta storja ta’ bniedem iddisprat ghax ma jafx x’ser jaghmel b’hajtu u fl-
istess waqt jirnexxilu jiftah kapitlu gdid fil-hajja tieghu. Zakkew ma kienx ragel gwapp.
Socjalment kellu pozizzjoni gholja ghax kien il-kap tal-pubblikani u kellu halqu fix-xghir,
ghax barra li kien jigbor it-taxxi, kien ukoll jitfa’ xi haga fil-but. Peress li kien ukoll widna
ghar-Rumani li kienu hakkiema barranin, lil-Lhud ma kienx jinzlilhom u ghalhekk kien
dejjem fuq ilsien in-nies ghax kienu joboghduh! Ghaldagstant Zakkew kien dejjem imdejjaq
u kellu xkora nervi. Imma fl-istess waqt Zakkew ma ntelagx, ma halliex dawn il-limiti
jaqtghulu galbu, imma pprova jiehu certi inizjattivi, xi drabi anki kontra n-norma, tant li
darba, biex jara x’kien qed joffri Gesu, tela’ fuq sigra tat-tin selvagg u nheba! Ghal ragel tat-
tip tieghu, li huwa deskritt bhala “hazin”, ma kienx jaghmillu gieh li juri li kellu interess fin-
Nazzarenu; imma ried jipprova jsir jaf x’kien ged joffri Gest.

Il-laggha ma’ Gesu gabet bidla kbira f’dan ir-ragel li 1-Vangelu jiddeskrivih bhala “hazin”. Is-
sigriet ta’ din il-bidla kien l-atteggjament ta’ Gestt mieghu — kif ittrattah Gesu!

Ma kienx Zakkew l-ewwel wiehed li ra lil Gesti; imma bil-kontra — kien Gesti li zebbeg
ghajnejh ifettex lil Zakkew. Dak li kien qed ifittex (Zakkew) skopra li kien qed jigi mfittex
minn Gesl. Filwagqt li b’harsietha n-nies riedet tieklu, il-harsa ta’ Gesu kienet stedina kollha
moghdrija. Alla kien ged ifittxu minkejja l-istorja dizordinata tieghu. Mhux ahna ser insibu s-
soluzzjoni, imma huwa Alla li huwa mignun fuqna u li permezz ta’ Gest jigi jiltaga’ maghna.

Lil Zakkew, Gesti ma jgeghdux fil-kajselli — ma joqghodx iqis li dan huwa pubblikan, habib
tar-Rumani, halliel, korrott jew midneb. Ghal Gest ma hemmx kategoriji u tikketti. Ghal
Gesu 1-bniedem huwa bniedem, irrispettivament mill-imghoddi tieghu, mill-kulur tal-gilda
tieghu jew ta’ twemminu, mill-izbalji li jkun ghamel... Fil-bniedem Gesli jara biss l-umanita
li hemm f’kull individwu.

Meta jilmah lil Zakkew, Gesll ma jharisx minn fuq ghal isfel imma bil-maqlub: Gesii jhares
minn isfel ghal fuq (Zakkew kien fl-gholi fuq is-sigra). X’differenza minna l-bnedmin!
Kemm inhossuna differenti meta nsibu ruhna quddiem xi hadd fl-awtorita u dan, flok ma
jiddomina fugna, ihares lejna minn isfel u hekk id-distanza li jkun hemm bejnietna titqassar!

Gesl ma jersaqx lejn Zakkew b’attitudni ta’ gudikant u, filwaqt li jakkuzah li ghamel ghadd
ta’ zbalji u ingustizzji, 1-ewwel jordnalu jmur jirranga t-tahwid li ghamel (jindem u jirrepara),
imbaghad jilgghu fil-prezenza tieghu. Mhix il-konverzjoni li ganglet is-simpatija ta’ Gest
lejn Zakkew; imma l-oppost: kienet is-simpatija li Gesti wera mieghu li wasslet lil Zakkew
biex jikkonverti u jirranga 1-hsara li kien ghamel. Gest ma juzax kliem ta’ theddid jew
kundanna, imma juri hniena kbira!

Mid-djalogu ta’ bejniethom jidher ¢ar li mhux Zakkew li jilga’ lil Gesu, imma Gesu li
jesprimi l-bzonn tieghu personali li jfittex kenn ghandu, anzi, jitolbu joqghod mal-mejda
tieghu biex jiehdu bukkun flimkien — gest li jfisser hafna. Din it-talba li tohrog minn galb
Gesu tixhed li Alla ma jistriehx qabel ma jpoggi mal-bniedem. Alla ma jkunx mistrieh gabel



jogghod mal-bniedem. Mhux il-bniedem li jhabbat fuq il-bieb ta’ Alla, imma huwa Alla li
jagbad il-habbata tal-bieb taghna u jitlobna ndahhluh ghandna.

Dan kollu jikkonferma li kienet l-umanita u mhux id-divinita ta’ Kristu li ganglet dan il-
process tqil f’qalb Zakkew. L-umanita ta’ Gest, l-Iben ta’ Alla li sar bniedem, tistimula I-
umanita rieqda ta’ Zakkew. Kienet l-umanita ta’ Gesu li raddet id-dinjitd umana lil Zakkew, u
hekk ghal dan il-bniedem jisbah jum gdid. Dan huwa 1-gid li skopra Zakkew, tant li jinzel
jigri minn fuq is-sigra u jghid lil Ges li kien ser irodd lura dak li ma kienx tieghu!

Din l-esperjenza ta’ Zakkew nghixuha ahna lkoll fuq il-gilda taghna stess. Min minna,
minkejja kollox, ma jghaddix minn waqtiet fejn ihoss li hajtu ged titbattal mis-sens, jara
kollox niezel u jibda jfittex kull soluzzjoni, anki illegali, biex forsi nsibu raguni biex nghixu?
Ejjew immorru ghand Gest, ghax fih hemm il-fattizzi tal-wi¢¢ uman awtentiku. Hija 1-
kontemplazzjoni tal-wicc ta’ Kristu li taghtina I-gawwa biex inlibbsu bl-umanita lill-bniedem
li I-umanita tieghu saret bi¢¢iet minhabba d-dizordni li hawn madwarna.

Din l-istedina naghmilha mhux biss lilkom individwalment, imma wkoll lilkom bhala
kollettivita — bhala 1-Forzi Armati ta’ pajjizna. Il-hidma taghkom iggibkom wic¢ imb wic¢
ma’ persuni li huma bhal Zakkew — persuni li tant ikunu mdejqa u ddisprati li gieli jaghmlu
hwejjeg li ma ghandhomx jaghmlu. Il-hidma taghkom tlaggaghkom ma’ individwi li geghdin
ifittxu futur. Kieku ma’ dawn in-nies nuru dawk l-atteggjamenti li Gesli wera ma’ Zakkew
(ma nuzawx kategoriji, ma nitkellmux minn fuq ghal isfel, minflok ma nikkundannaw infittxu
kif nirriabilitaw, u 1-bgija), nemmen li jirnexxielna nirbhu I-fidu¢ja taghhom u nghinuhom
jieqfu fuq riglejhom.

Meta nisma’ certi stejjer dwar il-hidma taghkom, anki dawk ri¢enti meta salvajtu hafna nies
mill-gharqa, lili tikkonfermawli kemm intom bhala Forzi Armati intom ghonja fl-umanita. Il-
messagg li nixtieq inhallilkom f’dan il-Jum iddedikat lilkom huwa dan: bhala Forzi Armati
ahna ma noqoghdux hdejn haddiehor f’dak li ghandu x’jagsam mal-armamenti; ahna pajjiz
zghir u l-mezzi taghna huma limitati. Imma jien cert li ahna nghaddu qatigh Forzi Armati
ohrajn fl-umanizmu. Nemmen li l-umanita rara li San Luga jinnota fil-Maltin hija l-aqwa
arma tal-Forzi Armati ta’ pajjizna. Nitlob ghalikom biex tkomplu tistaghnew f’din l-umanita,
ghax bl-imgiba umana taghkom tistghu tirbhu hafna bnedmin u tghinuhom jibdew jiktbu
pagna gdida fil-ktieb ta’ hajjithom. Inpoggikom taht il-harsien ta’ Marija, biex, kif kienet hi li
tat l-umanita lill-Tben ta’ Alla, lilkom ukoll tkompli zzejjinkom b’hafna umanita.



